
სომხეთისა და საქართველოს ვიცე-პრემიერ მინისტრებო!
პატივცემულო კოლეგებო!
· პირველ რიგში, ნება მიბოძეთ მივესალმო კომისიის დღევანდელი სხდომის თანათავმჯდომარეებს, ამავე სხდომის ყველა მონაწილეს და გამოვხატო ჩემი ღრმა პატივისცემა  თქვენს მიმართ. 
· დღევანდელი სხდომა კიდევ ერთი დასტურია იმისა, რომ  ჩვენ მზად ვართ  კეთილმეზობლობისა და თანასწორუფლებიანობის პრინციპებიდან გამომდინარე, შევინარჩუნოთ და განვავითაროთ ტრადიციული კავშირები ჯანმრთელობის დაცვისა და სამედიცინო მეცნიერების სფეროში. 
· ჯანდაცვის სისტემაში გატარებულმა ძირეულმა რეფორმებმა საქართველო დაუახლოვა ევროპულ ნორმებსა და საუკეთესო პრაქტიკას. ხელმისაწვდომი მტკიცებულებები აჩვენებს საყოველთო ჯანდაცვის პროგრამის პროგრესს. წარმატებით ხორციელდება C ჰეპატიტის ელიმინაციის უპრეცენდენტო პროგრამა და ამ მხრივ საქართველო მსოფლიოში აღიარებულია, როგორც სამოდელო ქვეყანა. გაიზარდა სამედიცინო სერვისების მოხმარება, განსაკუთრებით გადაუდებელი და ჰოსპიტალურ სერვისების მიმართულებით, ფინანსური ბარიერები შემცირდა და მოსახლეობის ფინანსური დაცულობა გაუმჯობესდა. 
· თუმცა, საყურადღებოა, რომ უკანასკნელი ათწლეულის განმავლობაში გლობალიზაციის, აქტიური საერთაშორისო მგზავრობისა და ვაჭრობის შედეგად გაიზარდა საზოგადოებრივი ჯანმრთელობის რისკები. მსგავსი რისკების გავრცელება შესაძლებელია ადამიანების  ან გარემოს მეშვეობით და სათანადო რეგირების გარეშე შეუძლებლია იმ ზემოქმედების შემცირება, რომელსაც ისინი  ახდენენ ქვეყნების ეკონომიკურ ზრდასა და განვითარებაზე, ასევ თავდაცვის სტაბილურობაზე.
· ყოველივე ზემოაღნიშნულის გათვალისწინებით, დიდი მნიშვნელობა ენიჭება სახელმწიფოთა არაფორმალურ, საერთაშორისო პარტნიორობას, რათა გაძლიერდეს მზადყოფნა ჯანმრთელობის დაცვის სისტემების განმტკიცების გზით. 
· საქართველოსა და სომხეთს შორის გრძელვადიანი და სტაბილურობაზე დაფუძნებული ურთიერთხელსაყრელი და თანასწორუფლებიანი თანამშრომლობა საწინდარია ჩვენი მოქალაქეებისათვის დროული, ხარისხიანი და ადექვატურ რეაგირებაზე ორიენტირებული ჯანდაცვის სერვისების მისაწოდებლად.
· სწორედ ამ მიზნით, მხარეთა შეთანხმებით, ჩვენ გავაგრძელებთ და კიდევ უფრო განვამტკიცებთ ტრადიციულ თანამშრომლობას პრიორიტეტული ამოცანების გადასაწყვეტად მხარეთა მოსახლეობის ჯანმრთელობისა დაცვისა და გაუმჯობესების სფეროში, რომელიც მრავალმხრივია და მოიცავს საკითხებს ჯანდაცვის სისტემის მართვისა და დაფინანსების მექანიზმების თაობაზე ინფორმაციების გაცვლის, საზოგადოებრივი ჯანდაცვის კუთხით არსებული საგანგებო სიტუაციების მართვის საუკეთესო გამოცდილების გაზიარების,  ეპიდემიოლოგიური სტატუსის  შესახებ ინფორმაციის მიწოდების, სამკურნალო საშუალებებისა და აღჭურვილობის წარმოების, ორივე ქვეყნის მოქალაქეებისათვის სამედიცინო დაწესებულებებში  სამედიცინო მომსახურების მიწოდების გაუმჯობესების თაობაზე. 
· ასევე, მხარეთა შორის მიმდინარე განხილვის დროს ჩვენ არანაკლები ყურადღება დავუთმეთ ორივე სახელმწიფოს მოქალაქეების ერთმანეთის ტერიტორიებზე დროებთი გადაადგილების პერიოდში, დროული და ადექვატური სამედიცინო დახმარების ხელმისაწვდომობის საკითხებს, მათ შორის, სადაზღვევო სქემების  მეშვეობით. იმედს გამოვთქვამთ, რომ  ურთიერთშეთანხმებით, შევძლებთ, ჩვენს მოსახლეობას შევთავაზოთ მოქნილი მექანიზმები მათ საჭიროებებზე ორიენტირებული დახმარების უზრუნველსაყოფად.
· [bookmark: _GoBack]თანამედროვე საზოგადოებაში გენდერული საკითხების პრიორიტეტულობის კვალდაკვალ, ხაზი გაესვა ჩვენს სამომავლო ურთიერთობებს ქალთა ეკონომიკური შესაძლებლობებისა და უფლებების გაძლიერების შესახებ გამოცდილების გაზიარების კუთხით.

მადლობა ყურადღებისთვის!

